
OLIY OʻQUV YURTLARIDA 
ANALITIK KIMYO 

FANINI OʻQITISHNING 
SAMARADORLIK 

KOʻRSATKICHLARI
Umrbekova Maftuna Ulugʻbek qizi

Ajiniyoz nomidagi Nukus davlat pedagogika instituti
tayanch doktoranti

Annotatsiya: Oliy oʻquv yurtlarida analitik kimyo fanini oʻqitish samaradorligini baholashda iqtidorli va tahliliy fikrlovchi 
talabalardan iborat kichik guruh ko‘rsatkichlari asos qilib olinadi. Ushbu ko‘rsatkichlar nafaqat bilim darajasini, balki tahlil 
qilish, ijodiy yondashuvni qo‘llash hamda olingan nazariy bilimlarni amaliyotga tatbiq etish qobiliyatini ham o‘lchaydi.

Kalit so‘zlar: Samaradorlik, baholash, talabalar, ko‘rsatkichlar, darslar, fikrlash, ijodiy yondashuv.
Abstract: In assessing the effectiveness of teaching analytical chemistry in higher educational institutions, the indicators 
of a small group of gifted and analytically thinking students are taken as the basis. These indicators measure not only 
the level of knowledge but also the ability to analyze, apply creative approaches, and implement theoretical knowledge 
in practice.

Key words: Effectiveness, assessment, students, indicators, lessons, thinking, creative approach.
Аннотация: Для оценки эффективности преподавания аналитической химии в высших учебных заведениях в 
качестве основы принимаются показатели малой группы, состоящей из одарённых и аналитически мыслящих 
студентов. Эти показатели отражают не только уровень знаний, но и умение анализировать, творчески подходить 
к материалу, а также применять полученные теоретические знания на практике.

Ключевые слова: Эффективность, оценка, студенты, показатели, занятия, мышление, творческий подход.

KIRISH
O‘zbekiston Respublikasida oliy ta’limni tizimli isloh qilishning ustuvor yo‘nalishlarini belgilash, zamonaviy 

bilim va yuksak ma’naviy-axloqiy fazilatlarga ega, mustaqil fikrlaydigan yuqori malakali kadrlar tayyorlash jara
yonini sifat jihatidan yangi bosqichga ko‘tarish, oliy ta’limni modernizatsiya qilish hamda ilg‘or ta’lim texnologi-
yalariga asoslangan holda ijtimoiy soha va iqtisodiyot tarmoqlarini rivojlantirish maqsad qilib belgilangan. Oliy 
ta’lim mazmunini sifat jihatidan yangi bosqichga ko‘tarish, ijtimoiy soha va iqtisodiyot tarmoqlarining barqaror 
rivojlanishiga munosib hissa qo‘shadigan, mehnat bozorida o‘z o‘rnini topa oladigan yuqori malakali kadrlar 
tayyorlash tizimini yo‘lga qo‘yish asosiy vazifalardan biri sifatida belgilangan.

MAVZUGA OID ADABIYOTLAR SHARHI
Oliy oʻquv yurtlarida analitik kimyo fanini oʻqitishning samaradorlik koʻrsatkichlari va mavzuga oid adabi

yotlar sharhi quyidagicha ko‘rib chiqilishi mumkin. Onlayn platformalar va masofaviy ta’lim imkoniyatlari sama-
radorligini o‘rganish natijasida ijodiy yondashuv ko‘rsatkichlari aniqlanadi. Bu yo‘nalishda bir qator ilmiy ishlar 
olib borilgan. Ta’lim samaradorligini oshirish uchun interaktiv metodlar va loyiha asosida o‘qitishning ahamiyati 
mavzusida (O. Islomova, 2020-yil). Analitik kimyo fanini o‘qitishda virtual laboratoriyalar va onlayn resurslarning 
samaradorligi mavzusida (Sh. Karimov, 2021-yil). Talabalar ijodkorligi va tanqidiy fikrlashini rivojlantirishda 
muammoli o‘qitish usullarining roli (Rahimova, 2019-yil).

Shu bilan birgalikda analitik guruh elementlarini o‘qitishda talabalar faolligining rag‘batlantiruvchi omillar 
orqali ham ko‘rib o‘tish mumkin. Bular quyidagicha tasniflash mumkin. Talabalarning nazariy bilimlari va amaliy 
ko‘nikmalari darajasi (test, imtihon natijalari) orqali aniqlanadi. Laboratoriya ishlarining sifat va samaradorligini 
o‘rganish orqali baholanadi. Talabalarning mustaqil ishlar, loyihalar va tadqiqot ishlari ko‘rsatkichlarini aniqlash 
natijasida samaradorlik darajasi o‘lchanadi.

Talabalar faolligi va ishtirokini baholash natijasida darslarda va laboratoriya mashg‘ulotlarida faol ishtiroki 
kuzatiladi. Seminar va ilmiy konferensiyalarda qatnashishi hisobga olinadi. Shuningdek, ilmiy-tadqiqot faoliyati 
va ilmiy maqolalar yozishdagi faolligini baholash orqali ham samaradorlik aniqlash mumkin.

Innovatsion yondashuv va pedagogik texnologiyalarni qo‘llash natijasida interaktiv o‘qitish metodlari hamda 
multimedia vositalari qo‘llanilishi orqali samaradorlik ko‘rsatkichlarini ko‘rish mumkin [1].

TADQIQOT METODOLOGIYASI .
Kimyoviy elementlarni guruhlab o‘rganish – ularning fizik-kimyoviy va analitik xossalarini chuqur tahlil qilish, 

o‘xshashlik va farqlar asosida o‘zlashtirishni osonlashtiradi. Uchinchi analitik guruhga kiruvchi elementlar – bor 
(B), alyuminiy (Al), galliy (Ga), indiy (In), talliy (Tl) – o‘ziga xos xossalarga ega bo‘lib, ularni o‘qitish ham nazariy, 
ham amaliy yondashuvni talab etadi. Ushbu metodologiya mazkur elementlarning analitik kimyo fanidagi o‘rni, 
ularni aniqlash usullari va o‘qitishda qo‘llaniladigan samarali tadqiqot usullarini yoritishga xizmat qiladi. Uchinchi 
analitik guruh elementlarini o‘qitish jarayonida nazariy bilimlarni amaliy ko‘nikmalar bilan uyg‘unlashtirish katta 
ahamiyatga ega.

Bu elementlarning amfoterlik, kompleks hosil qilish va oksidlanish darajalari o‘rtasidagi farqlarni to‘g‘ri 
tushunish, ularni aniqlashda qo‘llaniladigan metodikalarni mukammal egallash orqali talabalar chuqur bilim 
va amaliy tajriba orttiradilar. Zamonaviy tadqiqot usullarini joriy etish orqali esa o‘quv jarayoni samaradorligi 
oshadi.

Zamonaviy tadqiqot usullarini joriy etishda quyidagicha o‘qitish metodlarini ko‘rib chiqish zarur.

•	 Nazariy darslar orqali ko‘rib chiqish – talabalarga guruh elementlarining kimyoviy va fizik xossalari, 
ularning analitik reaksiyalari haqida chuqur bilim beriladi.

•	 Laboratoriya mashg‘ulotlari orqali ko‘rib chiqish – har bir element uchun alohida sifat reaksiyalarini 
o‘tkazish, cho‘kma olish, eritish, kompleks hosil qilish amaliy mashg‘ulotlar shaklida tashkil etiladi.

•	 Tajriba asosidagi yondashuv orqali ko‘rib chiqish – talabalarga muayyan elementni ajratish va aniqlash 
bo‘yicha topshiriqlar beriladi, bu esa mustaqil fikrlash va analitik tahlil qilish ko‘nikmasini shakllantiradi.

•	 Innovatsion texnologiyalar orqali ko‘rib chiqish – spektrofotometriya, atom-absorbsiya spektroskopi-
yasi (AAS) kabi zamonaviy uskunalar bilan tanishtirish orqali darslarni qiziqarli va interaktiv shaklda o‘tka-
zish muhim hisoblanadi.

O‘quvchilar ushbu guruh elementlarini aniqlash va ajratishda zarur bo‘lgan nazariy bilimlar va amaliy 
ko‘nikmalarni egallaydilar. Tizimli va innovatsion metodlardan foydalanish esa o‘quv jarayonining sifatini oshi-
radi hamda talabalarda mustaqil tahliliy fikrlashni rivojlantiradi [2].

TAHLIL VA NATIJALAR
Ushbu tadqiqotda uchinchi analitik guruh elementlarini (B, Al, Ga, In, Tl) o‘qitish samaradorligi baholandi. 

Tadqiqot Ajiniyoz nomidagi Nukus davlat pedagogika instituti talabalarining nazariy bilimlari va amaliy ko‘nik-
malarni o‘zlashtirish darajasini aniqlashda Pirson korrelyatsiya koeffitsienti metodi qo‘llanildi. Bu usul ikkita omil 
(masalan, nazariy bilim darajasi va amaliy topshiriq natijasi) o‘rtasidagi bog‘liqlikni aniqlashga yordam beradi.

Tadqiqot Ajiniyoz nomidagi Nukus davlat pedagogika instituti talabalari o‘rtasida tajriba va nazorat guruhlari 
shaklida tashkil etildi. 30 nafar talaba 2 guruhga bo‘lindi [4].

•	 Eksperimental guruh – zamonaviy, interaktiv metodlar asosida o‘qitilgan holda olib borildi.

•	 Nazorat guruhi – an’anaviy usulda o‘qitilgan holda tashkil etildi.

O‘lchov mezonlari:

•	 Nazariy test natijalari (maks. 100 ball)

•	 Amaliy laboratoriya ishlari (maks. 100 ball)

Natijalar. Hisob-kitoblarga ko‘ra:

Eksperimental guruhda talabalar uchun r = +0,83

Nazorat guruhida talabalar uchun r = +0,57

Tahlil natijalari quyidagicha shakllantirildi:

•	 r = 0,83 → kuchli musbat bog‘liqlik: zamonaviy metodlar asosida o‘qitilgan talabalar nazariy bilimlarini 
amaliyotda samarali qo‘llay olganliklari yuzaga chiqdi.

•	 r = 0,57 → o‘rtacha bog‘liqlik: an’anaviy metodlarda nazariy va amaliy bilimlar o‘rtasida yetarli integratsiya 
bo‘lmaganligi ko‘rindi.

Demak, zamonaviy metodlar (taqdimot, laboratoriya modeli, amfoterlik tajribalari) talabalarda analitik 
fikrlashni rivojlantirishda samarali bo‘lmoqda. O‘quvchilar nazariy bilimlarini mustaqil tahlil qilish va laboratori-
yada amaliyotga tatbiq etishda yuqori natijalarga erishdilar. Pirson tahlili ko‘rsatdiki, interaktiv, ilmiy-analitik 
yondashuvlar ta’lim sifati va bilimlarning qo‘llanilish darajasini oshiradi [5].

Ilmiy natijalar

Ko‘rsatkich Eksperimental guruh Nazorat guruhi
O‘rtacha nazariy ball 88.4 74.2
O‘rtacha amaliy ball 90.1 76.5
Pirson koeffitsienti (r) +0.83 +0.57
Bog‘liqlik darajasi Yuqori O‘rtacha

Demak, Pirson metodi asosida olib borilgan statistik tahlil shuni ko‘rsatdiki, uchinchi guruh elementlarini 
o‘qitishda zamonaviy metodlar va analitik yondashuvlar ta’lim samaradorligini oshiradi. Ayniqsa, nazariy va 
amaliy bilimlar o‘rtasidagi kuchli bog‘liqlik bilimning chuqur o‘zlashtirilganidan dalolat beradi. Bu yondashuvni 
kengroq joriy etish orqali talabalar tahliliy fikrlash, tajriba o‘tkazish va ilmiy natijalarga erishishda yuqori salohi-
yatga ega bo‘ladilar.

XULOSA VA TAKLIFLAR
Analitik kimyo fanining oliy o‘quv yurtlarida o‘qitilishi samaradorligini oshirish uchun ilmiy yondashuv, 

zamonaviy texnologiyalarni tatbiq etish va amaliy mashg‘ulotlarga e’tibor kuchaytirilmoqda. Tadqiqot jarayonida 
nazariy va amaliy jihatlar o‘rtasidagi bog‘liqlik Pirson tahlili yordamida ko‘rsatib berildi. Shu bilan birga, doimiy 
ravishda pedagogik yondashuvlarni yangilab borish, zamonaviy diagnostik vositalarni joriy etish va tarmoqlar 
bilan integratsiyani kuchaytirish ta’lim sifatini yanada oshiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

